
Poštovani,  
 
U vezi Vašeg upita, broj i datum gore navedeni, informišemo vas u okviru naših nadležnosti, o 
slijedećem: 

 

1. Članom 4. Pravilnika o dodjeljivanju identifikacionih brojeva, registraciji i identifikaciji i 
evidencijama poreznih obveznika na teritoriji FBIH (“Službene novine Federacije BIH br: 69/17 
i 17/18) propisana su lica koja moraju imati identifikacioni broj poreznog obveznika, a među 
kojim je i nerezidentno pravno lice. Nerezidentno pravno licu je u obavezi da obavi registraciju 
u porezne svrhe ukoliko obavlja djelatnost na teritoriji Federacije. 
Međutim, ukoliko se vrši samo isplata dobiti (dividenda) od strane rezidentnog pravnog lica 
prema nerezidentom licu, a postoji obaveza posjedovanja nerezidentnog računa u banci u 
skladu sa propisima o deviznom poslovanju, potrebno je u skladu sa članom 40. stav (3) 
pomenutog Pravilnika dostaviti nadležnoj organizacionoj jedinici Porezne uprave Obrazac EB-
507 i javnu ispravu o osnivanju pravnog lica nerezidenta prema propisima države porijekla 
pravnog lica (ovjerena od strane sudskog tumača), na osnovu čega će Porezna uprava izdati 
Potvrdu o upisu u evidencije nerezidentnog pravnog lica. 

2. S obzirom da je xxx nerezident, 100% vlasnik xxx Sarajevo, u svrhu poslovanja u Federaciji 
BiH, dužna je otvoriti nerezidentni račun. 

U skladu sa članom 4. Zakona o deviznom poslovanju (“Službene novine Federacije BiH“ broj 
47/10), plaćanje, naplaćivanje, prijenos i isplata u Federaciji BiH  između rezidenata, između 
rezidenata i nerezidenata i između nerezidenata vrši se u konvertibilnim markama. Ova 
odredba upućuje na to da za potrebe poslovanja između razidenta i nerezidenta u Federaciji 
BiH,nerezdent mora imati otvoren nerezidentni račun u konvertibilnim markama, u skladu sa 
Pravilnikom o uslovima i načinu otvaranja, vođenja i zatvaranja  računa nerezidenata u banci 
(“Službene novine Federacije BiH“ broj 56/10). 

3. U skladu sa navedenim, dividenda se mora isplatiti na nerezidentni račun otvoren u 
Federaciji BiH u konvertibilnim markama, nakon čega nerezident  primalac divende može 
dati nalog banci da izvrši konverziju u stranu valutu i izvrši prenos na devizni račun otvoren u 
sjedištu nerezidenta. U skladu sa članom 16. Zakona ovaj prijenos je slobodan pod uslovom da 
su u Federaciji BiH podmirene sve porezne obaveze kao i sve obaveze po osnovu poreza i 
doprinosa.  

 
 
S poštovanjem,         

            M I N I S T R I C A 
 
              Jelka Milićević 

